
Kouseband Stobá

1
lb. di kouseband

1
lb. di karnisá

1
lb. di rabu

3-4 kuchara di zeta dushi

1
siboyo grandi, di chòp fini

1
tomati, di chòp

½
promentòn, di chòp fini

2
tenchi di konofló, di chòp fini


un punta di trassi


nétumuskat, komino

complete seasoning

½
kuchara di Maggi

1
kuchara di ketjap asin

2
telep di sambal badjak

1/8
kùp di kabaron seku

1/2
kuchara di tomati pasta òf

1
kuchara di kèchup


un tiki awa

Preparashon:

Pone karnisá i rabu freska 1 anochi den hopi awa. Su siguiente dia ta basha e awa di karnisá i rabu afó, kòrta nan chikitu, pone awa limpi i poné herebé riba kandela te ora nan bira kasi moli. No herebé nan muchu moli pasombra nan ta bai kaba di kushi huntu ku e kouseband.

Kòrta e dos punta nan di kada kouseband tira afó. Kòrta e kouseband mas o ménos 4 cm. largu. Laba nan den hopi awa. Pone e kabaron nan muha pa un par di minüt den poko awa. Despues ta skore e awa tira afó. Pone e zeta keinta den un wea poko grandi. Agregá siboyo, tomati, promentòn i konofló. Laga nan hasa un ratu pa e promentòn bira moli. Agregá un punta di trassi, nétumuskat, komino, complete seasoning, sambal badjak i kabaron seku. Brua tur kos bon i lag’é kushi djis un ratu. Despues ta agregá e kouseband, maggi, ketjap asin i tomati pasta. Brua tur kos bon ku un kuchara di palu. I lag’é kushi un ratu. Despues ta agregá e karnisá ku rabu, basha djis un tiki awa aserka, drei bon, tapa e wea i lag’é kaba di kushi sosegá riba un kandela mediano. No laga e kouseband bira demasiado moli. 

Sirbi e Kouseband Stobá ku aros blanku òf funchi ku banana hasá.

Tep: 

· Ami no ta gusta pone batata den mi Kouseband Stobá, pero si bo ta gusta batata por pone 2 batata grandi kòrtá na blòki tambe aserka. Mester pone un tiki mas tantu awa si aserka.

· Por pone repchi salu òf karni stoba tambe aserka. Si ta repchi salu ta pone, mester herebé huntu ku e karnisá ku rabu.

Pa mas reseta dushi wak riba nos website: www.desireegourmet.com 

